
2019-2020 წლის საუკეთესო პრაქტიკის პროგრამაში მონაწილეობაზე
ახალციხის მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)
ახალგაზრდული  იდეებისა და ინიციატივების მხარდამჭერი პროგრამა

2. თემატიკა:
(გამოცხადებული საკონკურსო თემის დასახელება ჩამონათალის მიხედვით)
მოქალაქეთა თანამონაწილეობა, ანგარიშვალდებულება და გამჭვირვალობა; 


3. პრაქტიკის/ინიციატივის ავტორი/ინიციატორი: 
(განაცხადის შემვსების მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა) ახალციხის მუნიციპალიტეტის მერია, 
გურამ მელიქიძე ახალციხის მუნიციპალიტეტის მერის პირველი მოადგილე, 591 44 97 97 guram.melikidze@gmail.com

4. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი)

· გამოწვევა - პრობლემის მნიშვნელოვანი გარემოებების მითითება;
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
· პასუხი არსებულ გამოწვევაზე - მოკლე აღწერა და მიღწეული შედეგი

        მოგეხსენებათ, რომ ახალგაზრდები ჩვენი ქვეყნის ყველაზე პერსპექტიული და მნიშვნელოვანი ადამიანური კაპიტალია, ისიც ცნობილია, რომ ამ მნიშვნელოვანი ადამიანური კაპიტალის 32% არც მუშაობს და არც სწავლობს.  ბუნებრივია ეს აისახება, როგოც ახალგაზრდების პიროვნულ განვითარებაზე ასევე  ქვეყნის ეკონომიკის გაძლიერებაზე. შესაბამისად ჩვენი როგორც სახელწიფოს ვალდებულებაა ვიზრუნოთ მათზე, განვუვითაროთ სასიცოცხლოდ მნიშვნელოვანი უნარები და კომპეტენციები, შევუქმნათ მრავალფეროვანი შესაძლებლობები, რათა შეძლონ საკუთარი პოტენციალის სრულად რეალიზება და საზოგადოებრივ ცხოვრებაში ჯანსაღად მონაწილეობა. 
       2017-2018 წელს ახალციხის მუნიციპალიტეტის მერიამ პარტნიორი ორგანიზაციებთან  (World Vision, USAID) თანამშრომლობით ჩაატარა  ახალციხის მუნიციპალიტეტში ახალგაზრდების საჭიროებებისა და ინტერესების კვლევა. კვლევის შედეგების მიხედვით ახალგაზრდების უმრავლესობა ამბობს, რომ ისინი ვერ ახერხებენ საკუთარი თავის სრულად რეალიზებას და მათ ნაკლები მხარდაჭერა აქვთ ინიციატივების განხორციელების მუნიციპალიტეტში. რაც აისახებოდა მათ ნაკლებ  ჩართულობასა და მონაწილეობაში მუნიციპალიტეტის გადაწყვეტილების მიღების პროცესში. 
კვლევის შედეგებმა აჩვენა, რომ ის ერთჯერადი  ღონისძიებები, რომელსაც მუნიციპალიტეტი ახორციელებდა წინა წლებში იყო მოკლევადიან შედეგებზე გათვლილი და არ იყო მტკიცებულებებზე დაფუძნებული. შესაბამისად მუნიციპალიტეტის მერიამ დაიწყო მუშაობა გრძელვადიანი პროგრამების დანერგვა/განხორციელებაზე, რომლებიც ხელს შეუწყობდა ახალგაზრდების გაძლიერებას. სწორედ ამგვარი ერთ-ერთი პროგრამაა ახალგაზრდების იდეებისა და ინიციატივების მხარდამჭერი პროგრამა, რომელსაც მუნიციპალიტეტის მერია ახორციელებს უკვე მეორე წელია. პროგრამის მიზანია  ახალგაზრდებს  მივცეთ შესაძლებლობა განახორციელონ თავიანთი იდეები, პროცესში გაიძლიერონ და განივითარონ მნიშვნელოვანი უნარები და კომპეტენციები. ახალციხის მუნიციპალიტეტის მერიას სწრაფად მოუწია სამოქმედო გეგმის ადაპტირება არსებულ გამოწვევებთან, იყო ბევრი სიახლე და ბუნებრივია ბევრი გამოწვევაც, თუმცა შედეგები არის ნამდვილად ხელშესახები და ეს ზრდის უფრო მეტ მოტივაციას გავაზიაროთ ჩვენი გამოცდილება სხვა უწყებებისათვის, რადგან პოზიტიური ცვლილებები ახალგაზრდებისათვის არ იყოს მხოლოდ წერტილოვანი. 

5. მუნიციპალიტეტის ზოგადი მონაცემები: 
(ძირითადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ.)
    ახალციხის მუნიციპალიტეტი მდებარეობს სამხრეთ საქართველოში და   შედის სამცხე-ჯავახეთის ისტორიულ მხარეში. მისი   ადმინისტრაციული   ცენტრია ქალაქი ახალციხე. მუნიციპალიტეტს ჩრდილოეთიდან ესაზღვება   ხარაგაულისა და ბორჯომის მუნიციპალიტეტები, აღმოსავლეთიდან ბორჯომისა და ასპინძის , სამხრეთის საზღვარი ემთხვევა საქართველო –   თურქეთის სახელმწიფო     საზღვარს, ხოლო დასავლეთიდან ესაზღვრება   ადიგენის მუნიციპალიტეტი. 

      ახალციხის მუნიციპალიტეტი - საქართველოს ერთ-ერთი უძველესი მხარის, მდიდარი ისტორიული წარსულით ცნობილი რეგიონის - სამცხე-ჯავახეთის ეკონომიკური, ისტორიული, კულტურული და ადმინისტრაციული ცენტრია. ახალციხის მუნიციპალიტეტში შედის ადმინისტრაციული ცენტრი, 45 სოფელი და ერთი ქალაქის ტიპის დასახლება.
   მუნიციპალიტეტის ადმინისტრაციულ ცენტრს წარმოადგენს ქალაქი ახალციხე,

6. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესალებლობები და ა.შ.;
· გარეშე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქოტრები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;

       შიდა ფაქტორებს რაც შეეხება უნდა აღვნიშნოთ, რომ  ახალციხის მუნიციპალიტეტმა სხვა მუნიციპალიტეტებთან შედარებით ადრე დაიწყო  ახალგაზრდული პოლიტიკის დანერგვა მუნიციპალიტეტში, რაც ადასტურებს იმას, რომ ახალციხის მუნიციპალიტეტისთვის და აქ მომუშავე გადაწყვეტილების მიმღები პირებისთვის ერთ-ერთ მნიშვნელოვან პრიორიტეტს წარმოადგენს ახალგაზრდები და ახალგაზრდული საქმიანობა. ახალგაზრდული სტრატეგიის დანერგვას და გრძელვადიანი პროგრამების დაგეგმვა განხორციელებას   წინ უძღოდა მოსამზადებელი პერიოდი.  2016 წელს  World Vision- თან თანამშრომლობით და მათი ფინასური მხარდაჭერით მოხდა ახალგაზრდულ  საკითხებზე მომუშავე თანამშრომლების გადამზადება ახალგაზრდული მუშაკის კვალიფიკაციის შესაბამისად, რამაც ძალიან შეუწყო ხელი ახალგაზრდული სტრატეგიის განხორციელებას.  შესაბამისად ახალციხის მუნიციპალიტეტის ძლიერ მხარეს წარმოადგენს: ახალგაზრდებისა და ახალგაზრდული საქმიანობის პრიორიტეტულობა გადაწყვეტილების მიმღები პირებისათვის, ახალგაზრდული სტრატეგიის არსებობა და განხორციელების გამოცდილება,  გამოცდილი და კვალიფიკაციური ახალგაზრდული მუშაკები, ფინანსური რესურსის ზრდადობა ყოველწლიურად. 

     გარეშე ფაქტორებს რაც შეეხება ასევე მნიშვნელოვანია, რომ ახალციხის მუნიციპალიტეტის მერია მუდამ ღიაა თანამშრომლობისთვის, როგორც სხვადასხვა სახელწიფო უწყებებთან ასევე ადგილზე და საერთაშორისო დონეზე მომუშავე არასამთავრობო ორგანიზაციებთან, რაც აისახება განხორციელებულ პროგრამებზე. სწორედ ასეთი თანამშრომლობით წინა წელს ახალგაზრდულ საკითხებზე მომუშავე თანამშრომელმა ქალაქ სტრასბურგში გაიარა სატრენინგო კურსი ახალგაზრდული საქმიანობისა და  ახალგაზრდული პოლიტიკის განხორციელების შესახებ. მუნიციპალიტეტი მუდამ იზიარებს სხვადასხვა საერთაშორისო და ადგილობრივ დონეზე მომუშავე ორგანიზაციების გამოცდილებას და ასევე ხშირად აზიარებს ამგვარ გამოცდილებას როგორც ახალგაზრდებისთვის ასევე სხვადასხვა მუნიციპალიტეტებისათვის. 


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო)

· აქტივობათა გეგმა/გრაფიკი;
·        როგორც ზემოთ უკვე ვახსენეთ ახალციხის მუნიციპალიტეტის მერია,  ახალგაზრდული იდეებისა და ინიციატივების მხარდამჭერი პროგრამას უკვე მეორე წელია ახორციელებს ახალგაზრდებისათვის.  პროგრამის ხანგრძლივობაა 6-8 თვე. პროგრამა გათვლილია არსებულ გამოწვევებზე და მოიცავ რამდენიმე ეტაპს. პირველ ეტაპზე ხდება კონკურსის გამოცხადება და აპლიკაციების მიღება, აპლიკაცია მოიცავს მხოლოდ პირად მონაცემებს, იდეის დასახელებას და სამოტივაციო 20 სიტყვიან წინადადებას, თუ რატომ უნდათ ამა თუ იმ იდეის განხორციელება.  შესაბამისად კონკურსში მონაწილე ახალგაზრდას არ მოეთხოვება გამოცდილება პროექტების წერის, რაც ყველა ახალგაზრდას მისცემს შესაძლებლობას  მიიღონ კონკურსში მონაწილეობა. კონკურსის მეორე ეტაპზე ხდება შერჩეულ ( შერჩევის კრიტერიუმებია: პროგრამაში მონაწილე უნდა იყოს ახალგაზრდა 14-29 წლის, მონაწილე ახალგაზრდა უნდა იყოს ახალციხის მუნიციპალიტეტში მცხოვრები) აპლიკანტებთან შეხვედრა, რომელიც მოიცავს საინფორმაციო  შეხვედრას პროგრამის დეტალებზე და ასევე 6 დღიანი ტრენინგ კურსის ვადების შეთანხმების შესახებ.  მეორე ეტაპზე გადასული ახალგაზრდების გადიან 6 დღიან ტრენინგ კურსს პროექტების წერასა და მართვაზე, რომელიც მოიცავს როგორც თეორიულ ისე პრაქტიკულ სწავლებას, პროგრამის ბოლო ეტაპზე ხდება პროექტების წარდგენა კომისიის წინაშე (კომისიის წევრები შედგებიან  ადგილობრივ დონეზე მომუშავე სამთავრობო, არასამთავრობო, საგანმანათლებლო და ახალგაზრდული საინიციატივო ჯგუფის წარმომადგენლობით), რომლის ფუნქციაც არის შეისწავლოს პროექტები და ღიათ და  დასაბუთებით გამოავლინოს სამი გამარჯვებული პროექტი და ასევე გასცეს რეკომენდაციები კონკურსში მონაწილე სხვა ახალგაზრდებისათვის. პროგრამის ბოლო ეტაპზე ხდება იდეის განხორციელება და მონიტორინგი (მონიტორინგს ძირითადად გააჩნია მხარდამჭერი ფუნქცია და არა მაკონტროლებელი).  
    მოგეხსენებათ, რომ მსგავსი კონკურსები და პროგრამები ძალიან ხშირად ცხადდება და ხორციელდება  სხვადასხვა ორგანიზაციების მეშვეობით. შესაძლოა იკითხოთ, რატომ შეიძლება იყოს ეს საუკეთესო პრაქტიკა და რატომ გაგვიჩნდა ამბიცია კონკურსში მონაწილეობის?! 
 ახალციხის მუნიციპალიტეტის მერიამ, როდესაც დაიწყო გრძელვადიან  პროგრამებზე მუშაობა, მნიშვნელოვანი იყო გამოცდილების გაზიარება, რადგან აქამდე არ გვქონდა მსგავს პროგრამებზე მუშაობის პრაქტიკა. ბუნებრივია არასამთავრობო ორგანიზაციებს გააჩნდათ ამის გამოცდილება და შეგვიძლია ვთქვათ, რომ მათგანაც გავიზიარეთ გარკვეული მიმართულებები, თუმცა მოგეხსენებათ სამთავრობო და არასამთავრობო ორგანიზაციების   მუშაობის პრინციპები განსხვავებულია. შესაბამისად გვჭირდებოდა სხვა სახელმწიფო უწყებების გამოცდილება. გულწრფელად შემიძლია გითხრათ, რომ მსგავსი გამოცდილება, როგორც კონკურსის განხორციელების ისე ფინანსური ანგარიშსწორების კუთხით ვერ მოვიძიეთ ვერცერთი მუნიციპალური უწყებებიდან და მოგვიწია ბევრი განსხვავებული გამოცდილების ადაპტირება არსებულ რეალობასთან. სწორედ ეს წარმოადგენს ერთ მიზეზს თუ რატომ ვიღებთ აღნიშნულ კონკურსში მონაწილეობას. რაც შეეხება მეორე მიზეზს ბოლო ერთი წელია სხვადასხვა მუნიციპალიტეტები ხშირად  გვთხოვენ ჩვენი პრაქტიკის და გამოცდილების გაზიარებას. ვფიქრობთ, რომ ამ კონკურსში მონაწილეობით უფრო მეტ მუნიციპალიტეტს მივცემთ შესაძლებლობას გაიმარტივონ გარკვეული პროცესები და ჩვენი გამოცდილება მოარგონ საკუთარ მუნიციპალიტეტებს, რადგან ამის მოთხოვნა ნამდვილად არსებობს. 


· განხორციელებისათვის მიღებული და გაფორმებული გადაწყვეტილებების ჩამონათვალი (ბრძანებები, განკარგულებები, დადგენილებები, რეზოლუციები, ინსტრუქციები). აღნიშნული დოკუმენტაცია თან უნდა დაერთოს განაცხადის შევსებულ ფორმას;
· ინფორმაცია მოქალაქეების, სხვადასხვა ორგანიზაციებისა და ინსტიტუციების ჩართულობის შესახებ;
· ინფორმაცია გამოყენებული რესურსის (ადამიანური, ფინანსური, მატერიალური) შესახებ;
· განხორციელების პროცესში გამოკვეთილი პრობლემებისა და მათი გადაჭრის გზების აღწერა;
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე;
· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;

· პროგრამის განხორციელებას  წინ უძღვოდა სხვადასხვა სამუშაოების გაწერვა, რაც მოიცავდა პროგრამის საინფორმაციო კამპანიებს, როგორც ბეჭდურს ისე ახალგაზრდებთან და სხვადასხვა ახალგაზრდულ ორგანიზაციებთან  საინფორმაციო შეხვედრებს,  პროგრამის გზამკვლევის შემუშავებას, სააპლიკაციო ფორმებს, ანგარიშის წარდგენის ფორმებს და ა.შ.

· ვფიქრობთ, რომ არა ადგილობრივ დონეზე მომუშავე სამთავრობო, არასამთავრობო და საგანმანათლებლო ორგანიზაციების აქტიურობა, მათი მონაწილეობა და სურვილი გაეზიარებინათ მათთვის უკვე    არსებული პრაქტიკა,  ჩვენთვის, როგორც მუნიციპალიტეტის მერიისთვის  ძალიან რთული იქნებოდა მოკლე ვადებში მთლიანი სამუშაო გეგმის შეცვლა და მტკიცებულებებზე დაფუძნებული პროგრამების დანერგვა. გარდა ამისა არ შეიძლება არ გამოვყოთ მუნიციპალიტეტში მცხოვრები ახალგაზრდები და ახალგაზრდული საინიციატივო ჯგუფები, რომლებიც ძალიან აქტიურები არიან და ენთუზიაზმით სავსე ცდილობენ თავიანთ თანატოლებს მოუტანონ პოზიტიური ცვლილებები, მათი როლი და მნიშვნელობა  აღნიშნული პროგრამების განხორციელების პროცესში ძალიან მნიშვნელოვანია.

· ახალციხის მუნიციპალიტეტის მერიისთვის მსგავსი გრძელვადიანი ახალგაზრდული პროგრამების განხორციელება სიახლეს წარმოადგენდა,  ბუნებრივია, რომ გარკვეული  გამოწვევის დაძლევა მოგვიწია, როგორც დაგეგმვის ისე განხორციელების პროცესში. ხშირია მაგალითები, როცა სხვადასხვა  მუნიციპალიტეტები სიახლეების მიმართ არც ისე ღიები არიან, ამას აქვს გარკვეული მიზეზები. ჩვენთვის სიახლეების მიღება და მოკლე დროში ადაპტირება უკვე მნიშვნელოვანი გამოწვევის დაძლევა იყო. ამა გარდა კარგად გქონდა გააზრებული რამდენი ცვლილების მოხდენა მოგვიწევდა და რამდენად შრომატევადი იქნებოდა პროცესი. ხშირად სხვადასხვა პროგრამების ინიციატორები სამოქალაქო საზოგადოებაა, სწორედ ამგვარი ინიციატივებით მიმართავენ ხოლმე სხვადასხვა საჯარო უწყებებს.  ჩვენს შემთხვევაში ინიციატივა წამოვიდა მერიისგან და თანამშრომლობა დაიწყო სხვადასხვა სამოქალაქო საზოგადოებასთან,  ეს უკვე მნიშვნელოვან წინ გადადგმულ ნაბიჯს წარმოადგენდა. ერთ-ერთ მნიშვნელოვან გამოწვევას პროგრამის შემუშავების პროცესში, როგორც უკვე ზემოთ ვახსენეთ წარმოადგენდა  საჯარო უწყებებში ნაკლები გამოცდილება მსგავსი პროგრამების განხორციელების, თუმცა საბედნიეროდ მსგავსი გამოცდილება და პრაქტიკა აქვთ, როგორც საერთაშორისო ისე ადგილობრივ დონეზე მომუშავე სხვადასხვა ორგანიზაციებს. გავეცანით ყველა მათ პრაქტიკას და თითოეული მათგანისგან ავიღეთ გამოცდილება  და მოვარგეთ ჩვენს რეალობას. ასევე მნიშვნელოვან გამოწვევას წარმოადგენდა ინფორმაციაზე წვდომა სხვადასხვა სოფლებში მცხოვრები ახალგაზრდებისათვის, რომლებსაც  ნაკლები წვდომა აქვთ სხვადასხვა საინფორმაციო კამპანიებთან. ამის საპასუხოდ ჩვენ პირველ ეტაპზევე მოვაბილიზეთ ყველა ახალგაზრდული ორგანიზაცია, რომლებიც მუშაობენ სხვადასხვა სოფლებში, ასევე  მუნიციპალური ცენტრები (სოფლის ახალგაზრდული ცენტრები, ბიბლიოთეკები, კულტურის სახლები) ასევე ახალგაზრდული ჯგუფები. მათი აქტიური ჩართულობით მოხდა ინფორმაციის გავრცელება შესაძლებლობის ფარგლებში მუნიციპალიტეტში არსებულ სხვადასხვა სოფლებში. 
· ახალციხის მუნიციპალიტეტის მერია იზიარებს სახელმწიფო ახალგაზრდული პოლიტიკის მნიშვნელოვან მიმართულებას, რომელიც ეხება  ახალგაზრდების მონაწილეობას, რომელიც  გულისხმობს მათ ჩართულობას გადაწყვეტილების მიღების პროცესში. სწორედ ამიტომ ყველა პროგრამა, რომელიც იგეგმება და ხორციელდება ახალგაზრდებისათვის არის სწორედ ახალგაზრდებთან ერთად დაგეგმილი და გამხორციელებული. ახალციხის მუნიციპალიტეტს უკვე გრძელვადიანი თანამშრომლობის პრაქტიკა აქვს ადგილობრივ და საერთაშორისო დონეზე მომუშავე სხვადასხვა არასამთავრობო ორგანიზაციებთან, შესაბამისად თუ არსებობს სურვილი და რესურსი მათი მხრიდან თანამშრომლობის, მუნიციპალიტეტის მერია მათთან ერთად ახორციელებს არსებულ პროგრამებს. ახალგაზრდების იდეებისა და ინიციატივების მხარდამჭერ პროგრამას რაც შეეხება, აღნიშნული ორგანიზაციები ჩართულები არიან, საინფორმაციო კამპანიებში, ასევე მათი წარმომადგენლობით ხდება კონკურსში გამარჯვებული იდეების გამოვლენა, რაც უფრო გამჭირვალეს ხდის პროცესს.





8. მიღწეული შედეგი: 
(დეტალური, დოკუმენტირებული ინფორმაცია მიღწეული შედეგების შესახებ)
     ახალციხის მუნიციპალიტეტის მერიის ხედვაა ახალგაზრდებს შეუქმნას მრავალფეროვანი შესაძლებლობა განვითარებისათვის, სწორედ ამ ხედვის ქვეშ ახორციელებს არსებულ პროგრამებს და ცდილობს შედეგები რაც პროგრამამ უნდა მოიტანოს იყოს როგორც ეფექტური ისე ეფექტიანი. 
    მოცემული პროგრამის შედეგები არ განისაზღვრება მხოლოდ სამი გამარჯვებული პროექტით. ჩვენი მიზანია ახალგაზრდებს სხვადასხვა მეთოდებით განვუვითაროთ უნარები და კომპეტენციები, შესაბამისად აღნიშნული პროგრამის ფარგლებში ჩვენ კონკურსში მონაწილე ყველა ახალგაზრდას (არ აქვს მნიშვნელობა გადალახავენ შემდეგ ეტაპებს თუ არა) რომელიც წარმოადგენს პროგრამის პირდაპირ ბენეფიციარებს ვასწავლით, როგორც თეორიული ისე პრაქტიკული სწავლებით პროექტების წერას, განხორციელებას, დონორების მოძიებას და ადვოკატირებას.  გარდა ამისა გამარჯვებული პროექტების ავტორები მინიმუმ 1 თვე და მაქსიმუმ სამი თვე, თავიანთ თემში მცხოვრები ახალგაზრდებისათვის ახორციელებენ გამარჯვებულ პროექტებს, მართავენ სხვადასხვა აქტივობებს, უვითარებენ უნარებსა და უზიარებენ გამოცდილებას. შესაბამისა 6-8 თვის განმავლობაში პროგრამაში საშუალოთ 100 ახალგაზრდაა ჩართული, რომლებსაც უვითარდებათ კომპეტენციები, როგორიცაა: მოქალაქეობრივი კომპეტენცია, გარემოსდაცვითი კომპეტენცია, სამეწარმეო და ინიციატივის კომპეტენცია, შემოქმედებითი და კრეატიული აზროვნების კომპეტენცია, დამოუკიდებლად სწავლის კომპეტენცია, ურთიერთობის კომპეტენცია (საბაზისო), ჯანმრთელობის დაცვისა და ჯანსაღი ცხოვრების კომპეტენცია და ა.შ. 
   მუნიციპალიტეტის მერიის პროგრამული კონსულტანტები  პროექტების განხორციელების ყველა ეტაპზე აქტიურად არიან ჩართულები, აზიარებენ მათთვის საჭირო რეკომენდაციებს, სთავაზობენ სხვადასხვა რესურსებს და ეხმარებიან გამოწვევების დაძლევაში თუ ამის საჭიროება იქმნება. 

9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
· ინფორმაცია პრატიკის/ინიციატივის მდგრადობის შესახებ;

   ყველაზე მნიშვნელოვანი წარმატების განმსაზღვრელი პრინციპი  არის  ძლიერი სურვილი და მოტივაცია განვახორციელოთ პოზიტიური ცვლილებები ჩვენი ქვეყნისთვის, რაც დარწმუნებული ვართ, რომ ჩვენ ქვეყანაში მცხოვრები ყველა ადამიანის მიზანია. 
   ჩვენი გამოცდილებიდან გამომდინარე ვფიქრობთ, რომ პროგრამის განხორციელებას გარკვეული სირთულეები ახლავს თან, თუმცა იმ რესურსების  (როგორც ადამიანური ისე ფინანსური) გათვალისწინებით რაც მუნიციპალიტეტებს გააჩნია საკმარისია, რომ ეს სირთულეები დაიძლიოს. მდგრადობის კომპონენტს რაც შეეხება, ძალიან მნიშვნელოვანია, რომ ყველა პროგრამა იყოს მტკიცებულებებზე დაფუძნებული. შეიძლება ეს იყოს არსებული კვლევები, ან თვითონ მუნიციპალიტეტის ინიციატივით ჩატარდეს მსგავსი კვლევები, გამოკითხვები, კარგად იყოს შესწავლილი ის ჯგუფი, რომლისთვისაც ახორციელებს ამა თუ იმ პროგრამას და სწორედ მათ საჭიროებებსა და სურვილებზე  იყოს მორგებული, სწორედ ეს არის ფორმულა მდგრადობისა და განმეორებადი შედეგების. 

10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პრეოქტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ საუკეთესო პრაქტიკის მიმართ;

  ახალგაზრდული იდეებისა და ინიციატივების მხარდამჭერი პროგრამა ხელს უწყობს ეროვნულ და ადგილობრივ დონეზე არსებული ახალგაზრდული სტრატეგიის განხორციელებას. ახალციხის მუნიციპალიტეტის ახალგაზრდული სტრატეგიის გამტკიცება მოხდა 2018 წელს საკრებულოს მიერ, აქედან გამომდინარე შეგვიძლია დავასკვნათ, რომ ახალციხის მუნიციპალიტეტის საკრებულო ხმარს უჭერს ახალგაზრდულის სტრატეგიის განხორციელებას, შესაბამისად აღნიშნული პროგრამის განხორციელებასაც  ახალციხის მუნიციპალიტეტში. გარდა ამისა საკრებულოს წარმომადგენლები აქტიურად მონაწილეობენ  ყველა პროგრამის შემუშავებისა და განხორციელების პროცესში. 

11. პრატიკასთან/ინიციატივანსთან დაკავშირებული სამომავლო გეგმების მოკლე  მიმოხილვა;
   პროგრამის შედეგების გათვალისწინებით ახალციხის მუნიციპალიტეტის  მერია მომდევნო წელსაც გეგმავს განახორციელოს მოცემული პროგრამა, ზრდის ბიუჯეტს რაც უფრო მეტ ახალგაზრდას მისცემს შესაძლებლობას  მიიღოს  მონაწილეობა. 



12. საკონტაქტო ინფორმაცია: 
(აქ მოცემული უნდა იყოს იმ პირების საკონტაქტო მონაცემები (სახელი, გვარი, სამსახურებრივი პოზიცია, ტელეფონი, ელ.ფოსტა), რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს)

გურამი მელიქიძე- 591 44 97 97 ახალციხის მუნიციპალიტეტის ვიცე მერი
მარიამ ზაზაძე - 591 44 97 66 პროგრამის კონსულტანტი/ ახალგაზრდული მუშაკი  
ქეთა კაჭკაჭაშვილი- 577 28 89 44 - გამარჯვებული პროექტის ავტორი

13. თანდართული დოკუმენტების/მასალების სია 
პროგრამის გზამკვლევი
ფოტო -ვიდეო მასალა















განაცხადის მიღების ბოლო ვადაა 2020 წლის 30 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge


* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge 

